
Umumiy musiqa ta’limida “Buxoro musiqa ijrochilik uslubi”ning 

tutgan o‘rni 

 

Samiyeva Mehriniso Azimovna 

Buxoro davlat universiteti Musiqa ijrochiligi va madaniyat 

kafedrasi o’qituvchisi 

 

Prezidentimiz  Shavkat Mirziyoyev  2019-yil 7-aprelda Termiz  shahrida   

bo‘lib o‘tgan Xalqaro  baxshichilik  san’ati festivalida  bugungi tezkorlik bilan 

rivojlanayotgan  zamonda  xalq ijodi folklor   san’ati  susayib  borayotgani  haqida  

afsus  bilan:  “Ayni  vaqtda  hozirgi  globallashuv  davrida, tijorat  vositasiga  

aylangan “ommaviy  madaniyat” shou-biznesning  salbiy  ta’siri tobora  kuchayib  

borayotgan  murakkab  zamonda  har qanday  milliy  madaniyatning  bulog‘i  bo‘lgan  

folklor  san’atiga  e’tibor  va  qiziqish, afsuski  susayib  borayotgani  ham  sir  emas. 

Holbuki,  folklor  san’ati ,  ta’bir  joiz  bo‘lsa,  bu -  insoniyatning   bolalik  

qo‘shig‘idir”1.  

Mana shunday noyob  va  buyuk  san’at  bugungi  kunda  shunchaki  madaniy  

yodgorlik  namunasiga  aylanib,  ko‘p  joylarda  unutilib  ketayotgani, himoya  va  

muhofazaga  muhtoj  bo‘lib  turgani – bu  ham  davrimizning  achchiq  haqiqatidir. 

Bu haqiqat ushbu  go‘zal  va  betakror san’atning  chinakam  fidoyilari  sifatida  siz, 

azizlarni  hammadan  ko‘proq  tashvishga solayotganiga  ishonaman. Shu  sababli  

tengsiz  ma’naviy  boyligimiz  bo‘lmish mumtoz  san’atni, xalq  ijodining   nodir  

namunalarini  asrab-avaylash  va  rivojlantirish, uni  kelgusi  avlodlarga  bezavol  

yetkazish  jahondagi  ilg‘or  fikrli  olimlar  va  san’atkorlarning , davlat  va  jamoat  

arboblari,  barcha  madaniyat  ahlining  ezgu  burchidir”2,- deb ta’kidladilar  

Davlat  rahbarining  san’atga,  musiqaga,  qolaversa   folklor, xalq musiqa   

san’atiga  bo‘lgan  bunday    e’tibori  -  bu     har    bir      san’atkor   uchun,    har     

bir     ijodkor  uchun,  qolaversa  har  bir  musiqa   madaniyati   ta’limi  

o‘qituvchisi  uchun  ulkan   vazifalar  yuklaydi.  Zero, xalqimiz yaratgan 

musiqa durdonalari, har jabhada - tarbiyada, mehnatda, ijtimoiy munosabatda 

ma’lum darajada o‘z ifodasini topgan. Milliy musiqa insonni atrofdagi hodisalarni, 

go‘zallikni idrok etishga va qadrlashga o‘rgatadi, nozik did va hur fikr bilan  
_______________________________________ 

1.2.O‘zbekiston Respublikasi Prezidenti Sh. M. Mirziyoevning  xalqaro baxshichilik san’ati festivali ochilishiga bag‘ishlangan tantanali marosimdagi nutki. // Xalq so‘zi, 2019,  7-

aprel. 

qurollantiradi, ma’naviy olamni kengaytiradi.Yoshlarni milliy musiqa 

san’atiga qiziqtirish, musiqiy merosimiz bilan tanishtirish  ijtimoiy-madaniy 

masalalardan biridir.  O‘zbek folklor va mumtoz musiqa san’ati, madaniy 

merosining turli qatlamlarini zamon talablariga muvofiq etnomadaniy o‘ziga xosligi 

va lokal badiiy xususiyatlarini tadqiq etish hisoblanadi. Chunki, tengsiz ma’naviy 

boyligimiz bo‘lmish mumtoz san’at, xalq ijodining nodir namunalarini asrab-

avaylash va rivojlantirish, uni kelgusi avlodga bezavol yetkazish  muhim ahamiyat 

kasb etadigan vazifalardandir. 

Umumiy musiqiy ta’limida “Mahalliy ijrochilik uslublari”  bilan tanishish  va 

uning ayrim namunalarini  o‘rganish nazarda tutilgan. Maktabda bu ishlar  beshinchi  

sinfdan boshlab musiqa tinglash va tahlil qilish, jamoaviy aytimga  o‘rganish, 

musiqaga ritmik jo‘r bo‘lish kabi musiqiy faoliyatlar davomida amalga oshiriladi. 

O‘quvchilar  izchillik tamoyili  asosida “Buxoro-Samarqand”, “Farg‘ona-

Toshkent”, “Qashqadaryo-Surxondaryo” va “Xorazm” ijrochilik uslubi bilan 

nazariy ma’lumot va tushunchalar bilan tanishib, ayrim  qo‘shiq-kuy, ashulalar 

misolida o‘zlashtirib olishadi. 

O‘zbek  xalqi  juda  ham  boy  ma’naviy  qadriyatlarga  ega. Bu  milliy-

ma’naviy  qadriyatlarni  musiqa merosisiz tasavvur  qilib  bo‘lmaydi. Milliy musiqiy 

merosga tegishli bo‘lgan qo‘shiqlar, aytimlar, mavsum-marosim, dehqonchilik, 

chorvochilik, kasb-hunar  va urf-odatlar bilan bog‘liq qo‘shiqlarda xalq hayotining 

o‘ziga xos ko‘rinishlari, orzu umid, armonlari,  turmush tarzi o‘z ifodasini topgan. 

O‘tmishda xalq hayotining barcha bosqichlarida muayyan voha, o‘lka hududida  

yashovchi millat elatlarni o‘ziga xos yashash tarzi bilan uyg‘un holda musiqa 

madaniyati ham shakllangan, qaror topgan. Bu o‘rinda mahalliy xalqning ijtimoiy-

madaniy hayotida muhim o‘rin tutuvchi o‘ziga xos xususiyatlari bilan alohida 

ahamiyat kasb etgan. Bular o‘z o‘rnida o‘sha hududda yashovchi xalqning adabiyoti, 

sana’ti va an’analarida o‘zini muayyan ifodasini topib, shakllanib rivojlanib kelgan. 

Ularni muhim belgilari va xususiyatlari barqarorligi va o’zining  davomiyligi, 

ommaviyligi, rivojlanishidagi takroriyligi va uzluksizligidadir.  

